
Broj: 04-40-1-80/20 

Sarajevo, 21.03.2020. godine 

 

  

 

Na osnovu dobijenih i obrađenih informacija od: općinskih operativnih centara civilne 

zaštite, Federalnog hidrometeorološkog zavoda, JU Zavoda za hitnu medicinsku pomoć Kantona 

Sarajevo, JU Zavod za javno zdravstvo Kantona Sarajevo, MUP-a Kantona Sarajevo, BIHAMK-a 

i drugih struktura zaštite i spašavanja formiranih na području Kantona Sarajevo, dojava građana, a 

u skladu  sa članom 152. Zakona o zaštiti i spašavanju ljudi i materijalnih dobara od prirodnih i 

drugih nesreća („Službene novine Federacije BiH“, br. 39/03, 22/06 i 43/10) i čl. 14., 17. i 19. 

Pravilnika o organizovanju i funkcionisanju operativnih centara civilne zaštite („Službene novine 

Federacije BiH“, broj 9/19) dostavljamo Vam: 

 

REDOVNI IZVJEŠTAJ 

za period od 08:30 sati 20.03.2020. do 08:30 sati 21.03.2020. godine 

 

U skladu sa ovlaštenjima koje ima prema Zakonu o zaštiti i spašavanju ljudi i materijalnih 

dobara od prirodnih i drugih nesreća („Službene novine Federacije BiH“, br. 39/03, 22/06 i 43/10), 

kao i drugim podzakonskim propisima iz oblasti zaštite i spašavanja, te Odluci Vlade Kantona 

Sarajevo o proglašenju stanja prirodne i druge nesreće zbog opasnosti od širenja zarazne bolesti 

uzrokovane koronavirusom (COVID-19) na području Kantona Sarajevo, broj: 02-04-7986-1.1/20 

od 18.03.2020. godine, Štab civilne zaštite Kantona Sarajevo (u daljnjem tekstu: Štab) je u toku 

jučerašnjeg dana nastavio sa aktivnostima na provođenju preventivnih mjera na smanjenju 

opasnosti od širenja zarazne bolesti uzrokovane koronavirusom (COVID-19) na području Kantona 

Sarajevo. 

 

 U 16:15 sati održana je 4. vanredna sjednica Štaba civilne zaštite Kantona Sarajevo (u 

daljnjem tekstu: Štab), na kojoj su prisustvovali i premijer Vlade Kantona Sarajevo g-din Mario 

Nenadić i ministar finansija Kantona Sarajevo g-din Jasmin Halebić. Premijer Vlade Kantona 

Sarajevo g-din Mario Nenadić je upoznao članove Štaba o mjerama i aktivnostima koje preduzima 

Vlada Kantona u novonastaloj situaciji zbog pojave koronavirusa. 

 Na sjednici je analizirao stanja na području Kantona Sarajevo uzrokovano koronavirusom, 

kao i mjere i aktivnosti koje su preduzete od strana Štaba i svih kantonalnih organa uprave, 

ustanova, institucija na provođenju naredbi nadležnih štabova civilne zaštite. 

 Štab je konstatovao: 

- da je u toku jučerašnjeg dana Kantonalna uprava civilne zaštite Kantona Sarajevo 

određenu količinu dezinfekcijskih sredstava uručila Domu za djecu bez roditeljskog 

staranja na Bjelavama, Gerontološkom centru i Doma za invalidne i druge osobe u 

Nahorevu; 

- da je naredbu Štaba kojom se naređuje Direkciji za robne rezerve Kantona Sarajevo da 

putem Štaba iz svojih rezervi izdvoji sve raspoložive količine alkohola 96% za potrebe 

laboratorija u okviru Kliničkog centra Univerziteta u Sarajevu, JU „Opća bolnica prim. 

dr. Abdulah Nakaš“ i JU Dom zdravlja Kantona Sarajevo, realizovana; 

- da će naredba Fedralnog štaba civilne zaštite koja se odnosi na osiguranje trijažnih 

punktova sa sanitarnim upitnicima, prije ulaska lica u zdravstvene ustanove i ustanove 

socijalne zaštite, biti realizovana do kraja dana; 

- da se naredba Federalnog štaba civilne zaštite koja se odnosi na provođenja pojačanih 

vanrednih mjera odvoza smeća, čišćenja, pranja i dezinfekcije – posebno gradskih ulica, 

trotoara, javnih stepeništa, trgova, javnih parkinga i prostora koji su popločani 

(asfaltirani), kontinuirano provodi, od strane Službu za  veterinarske poslove, čiji su 

timovi u toku dana  radili na dezinfekciji objekata ustanova socijalne zaštite, kao i od 

strane općina, te od strane javnih komunalnih preduzeća; 

- da se na osnovu dobivenog izvještaja od Ministarstva unutrašnjih poslova Kantona 

Sarajevo, sve naredbe izdate od nadležnih štabova civilne zaštite na području Kantona 

Sarajevo u najvećoj mjeri poštuju. 

 

 Štab je donio i odluku o izdvajanju 100.000,00 KM za nabavku: 55000 komada zaštitnih 

maski, 50000 pari zaštitnih rukavica, 1000 litara dezinfekcijskih sredstava, kao i druge neophodne 

zaštitne opreme, te uputio zahtjev općinama da svakog dana najkasnije do 18:00 sati dostavlje 

izvještaje o poduzetim preventivnim mjerama i aktivnostima na sprečavanju pojave koronavirusa 

od strane općinskih štabova civilne zaštite. 

 Od općinskih štabova civilne zaštite  putem njihovih operativnih centara civilne zaštite smo 

obavješteni, da su aktivirali sve svoje službe zaštite i spašavanja i dodatne snage koje su 

angažovane na provođenju preventivnih mjera zaštite i spašavanja (vrši se pojačano čišćenje i 

pranje ulica, trotoara i drugih javnih površina, kao i dezinfekcija svih javnih objekata, ulica, 

trotoara, javnih stepeništa, trgova, javnih parkinga i drugih prostora, provode se aktivnosti nabavke 

zaštitne opreme i dezinfekcionih sredstava, putem lokalnih medija i postavljanjem plakata po 

mjesnim zajednicama vrše kampanju poštovanja mjera zaštite građana od moguće zaraze 

koronavirusom), da kontinuirano rade na provođenju naredbi nadležnih štabova civilne zaštite. 

 

 Također treba istaći, da su u toku noći udruženim snagama radnici komunalnih javnih 

preduzeća, policija i vatrogasci provodili sistemska dezinfekcija ulica u sarajevskim općinama. 

 

U izvještajnom periodu Kantonalni operativni centar civilne zaštite primio je jednu 

informaciju o pronalasku NUS-a i to dana, 20.03.2020. godine u 18:40 sati od građanina, da je na 

lokalitetu naselja Lješevo, Općina Ilijaš pronađena jedna granata 60mm. 

O primljenoj  informaciji obaviješteni su pripadnici Tima za UES Federalne uprave civilne 

zaštite, koji će navedeno neeksplodirano ubojno sredstvo preuzeti u narednom periodu. 

 

Kantonalna uprava civilne zaštite Kantona Sarajevo: Pripadnici Kantonalne uprave 

civilne zaštite Kantona Sarajevo u izvještajnom periodu imali su 18 intervencija, od toga jednu 

veću inervenciju i 17 intervencija manjeg intenziteta. 

Veća intervencija je bila dana, 20.03.2020.godine u 17:40 sati u ulici Nahorevo br. 44., 

Općina Centar,  na gašenju zapaljene štale. U intervenciji je učestvovalo 12 vatrogasaca sa tri 

vatrogasnih vozila. Požar je  ugašen u 19:30 sati, povrijeđenih nije bilo, a pričinjena je materijalna 

šteta. 

 

Elektrodistribucija Sarajevo: Snabdijevanje potrošača električnom energijom na 

području Kantona Sarajevo je uredno, osim područja koja su bila planski isključena zbog izvođenja 

neophodnih radova na održavanju energetskih postrojenja. 

 

KJKP Sarajevogas: Svi potrošači u Kantonu Sarajevo su uredno snabdjeveni prirodnim 

gasom. 

 

KJKP Vodovod i kanalizacija: Vodosnabdijevanje u Kantonu Sarajevo je uredno, osim u 

dijelovima pojedinih naselja gdje se vrše planske popravke kvarova na vodovodnoj mreži. 

 

Federalni hidrometeorološki zavod: Jutros u 08:00 sati temperatura u Sarajevu na mjernoj 

stanici Bjelave je iznosila 4°C, relativna vlažnost zraka 59 % a barometarski pritisak 943,5 hPa. 

 

BIHAMK: Saobraćaj na području Kantona Sarajevo se odvija uredno, osim na dionicama 

na kojima se izvode planirani radovi, gdje se saobraćaj odvija po posebnom režimu. 

 

Prema informacijama prikupljenih od dežurnih dispečera i informativnih službi KJKP 

GRAS, Centrotrans – Eurolines d.d., JP Željeznice Federacije BiH, gradski, međugradski i 

željeznički saobraćaj je obustavljen po naredbi Federalnog Štaba civilne zaštite. 

 

 

                                                                                                    PO OVLAŠTENJU DIREKTORA  

                                                                                                                    ŠEF CENTRA 

                                                                                                                 Fahrudin Pribišić 
 

 

Dostavljeno: 

- Predsjedavajućem Skupštine Kantona Sarajevo 

- Premijeru Kantona Sarajevo 

- Direktoru KUCZ Kantona Sarajevo 

- Komandantu i članovima Štaba CZ Kantona Sarajevo 

- Federalnom operativnom centru civilne zaštite 

- a/a 

